



نارویجیائی ثالثی اور مصالحت کی خدمت

ثالثی اور مصالحت کی خدمت کی میٹنگ میں کیا ہوتا ہے؟

ثالثی اور مصالحت کی خدمات فوجداری اور دیوانی دونوں مقدمات سے نپٹتی ہیں۔
فوجداری مقدمات: قابل سزا جرم جس کی پولس کو اطلاع دی گئی ہو، جہاں مدعا علیہ نے قصور تسلیم کرلیا ہو اور جہاں استغاثہ نے مقدمہ کو ثالثی اور مصالحت کی خدمت کے لئے موزوں پایا ہو۔
دیوانی مقدمات لوگوں کے درمیان اختلافات ہوسکتے ہیں یا وہ قابل سزا جرم ہوسکتے ہیں جس کی پولس کو اطلاع نہ دی گئی ہو یا جسے حکام نے متعدد وجوہات سے فوجداری کے مقدمہ کے طور پر خارج کردیا ہو۔
میٹنگ سے قبل

ثالثی کی میٹنگ کے لئے وقت پر اتفاق کرنے کے لئے ثالث فریقین سے رابطہ کرتا ہے۔ ثالث میٹنگ سے قبل کی گفتگو کی بھی پیشکش کرے گا اور فریقین کے لئے اس ضرورت کی وضاحت کرے گا کہ ان کی معاونت کے لئے ان کے ساتھ کچھ لوگ ہوں۔
اگر فریقین کی عمر 18 سال سے کم ہے تو، والدین یا قانونی سرپرست حاضر رہنے کے اہل ہیں اور وہ کسی بھی طے پانے والے معاہدہ پر دستخط کریں گے۔
ثالثی اور مصالحت کی خدمت میں میٹنگ رضاکارانہ ہے اور فریقین کسی بھی وقت میٹنگ سے واپس ہوسکتے ہیں۔
اگر وہ میٹنگ میں معاہدہ پر اتفاق کرنے کا فیصلہ کرتے ہیں تو، وہ ادائیگی، کام کی شکل میں معاوضہ شامل کرسکتے ہیں یا وہ دیگر طریقوں سے اتفاق کرسکتے ہیں۔ فریقین کو پیشگی ان آئٹم پر غور کرنا چاہئے جنہیں وہ حتمی معاہدہ میں شامل کرنا چاہتے ہیں۔
میٹنگ کے دوران
ثالث کے کام
ثالث کا کام یہ ہے کہ وہ مل بیٹھ کر بات کرنے میں فریقین کی مدد کرے۔ ثالث ثالثی اور مصالحت کی خدمات کے بارے میں، اور میٹنگ اور شرکاء کے کردار کے بارے میں معلومات فراہم کریں گے۔ ثالث غیر جانبدار ہے اور وہ رازداری کا پابند ہے۔ 
میٹنگ میں، جو کچھ ہوا ہے، اس کےتعلق سے، تمام فریقوں کو اپنے تجربات، اپنے رد عمل اور احساسات بیان کرنے کا موقعہ ملتا ہے۔
فریقین – نہ کہ ثالث – کسی بھی معاہدہ کے مضمون کے لئے ذمہ دار ہوتے ہیں۔ تمام فریق یہ مشورہ دے سکتے ہیں کہ معاہدہ میں کیا کیا ہونا چاہئے۔
فوجداری مقدمات
معاہدہ تحریری شکل میں ہوگا اور اگر کسی فریق کی عمر 18 سال سے کم ہے تو اس پر فریقین اور قانونی سرپرست کے ذریعہ دستخط کیا جاتا ہے۔
معاہدہ کے صحیح ہونے کے لئے، اسے ثالث کی منظوری ملنی ضروری ہے۔ ثالث کا یہ حق اور فرض ہے کہ وہ کسی ایسے معاہدے کو منظوری دینے سے انکار کردے جو نامعقول درجہ تک کسی ایک فریق کی حمایت کرتا ہے – یا دیگر اہم وجوہات سے وہ ناموافق ہے۔
اگر معاہدہ تصفیہ پر مشتمل ہے تو، ایک ہفتہ کی منسوخی کی مدت ہے جس میں آپ معاہدہ میں قدم رکھنے کے بعد اپنا ذہن بدل سکتے ہیں۔
دیوانی مقدمات
معاہدہ کا تحریری شکل میں ہونا ضروری نہیں ہے، لیکن فریقین نے جس بات پر اتفاق کیا ہے، اسے ضبط تحریر میں لانے کے لئے، تحریری معاہدہ کرنا اچھا خیال ہے۔ تحریری ریکارڈ ثالثی اور مصالحت کی خدمت کے مقدمہ کی نگرانی کرنے پر قادر ہونے کے لئے بھی شرط ہے۔
اگر وہ ایسا چاہتے ہیں تو، فریقین منسوخی کی مدت کے تعلق سے اتفاق کرسکتے ہیں، تاکہ ان کے پاس مقررہ تاریخ کے اندر معاہدہ سے واپس ہونے کا امکان ہو۔
میٹنگ کے بعد
فوجداری مقدمات 

ثالثی اور مصالحت کا انتظامیہ معاہدہ کی کاپی استغاثہ اتھارٹی کو بھیج دے گا۔
اگر معاہدہ وقت مقررہ پر مشتمل ہے تو، مدعی ثالثی اور مصالحت کی خدمت کو اطلاع دے گا کہ اسے پورا کیا گیا ہے یا توڑا گیا ہے۔
استغاثہ کے حکام کو نتیجہ کی تحریری اطلاع دی جائے گی۔
اگر معاہدہ کی خلاف ورزی ہوتی ہے تو، پولس دوبارہ مقدمہ شروع کرسکتی ہے اور تعزیری نوعیت کی دیگر کارروائی کرنے پر غور کرسکتی ہے۔
اگر معاہدہ پر عمل کیا جاتا ہے تو، مقدمہ ختم ہے اور مکمل ہے۔
.
ثالثی اور مصالحت کی خدمت میں حل ہونے والے فوجداری مقدمات کو پولس ریکارڈ کےاقتباسات میں تحریر نہیں کیا جاتا ہے، بلکہ انہیں دو سالوں تک اچھے رویہ کی پولس سرٹیفیکٹ میں شامل کیا جائے گا۔ دو سالوں کے بعد اس شرط پر ریکارڈ میں موجود نوٹ کو حذف کردیا جاتا ہے کہ کسی نئے قابل سزا جرم کا ارتکاب نہیں کیا گیا ہے۔
دیوانی مقدمات
اگر معاہدہ وقت مقررہ پر مشتمل ہے تو، مدعی ثالثی اور مصالحت کی خدمت کو یہ اطلاع ضرور دے کہ وقت مقررہ کو پورا کیا گیا ہے یا نہیں۔
اگر مقدمہ پولس سے دیوانی مقدمہ کو منتقل کیا جاتا ہے تو، انہیں مقدمہ اور اس سے متعلق باز رسی کی کاپی رکھنی چاہئے کہ اس کی تعمیل ہوئی ہے یا نہیں۔
اگر معاہدہ کا احترام کیا جاتا ہے تو مقدمہ بند ہوجاتا ہے۔
اگر معاہدہ کا احترام نہیں کیا جاتا ہے تو، ثالثی اور مصالحت کی خدمت فریقین سے پوچھے گی کہ کیا وہ ثالثی کا کوئی نیا عمل چاہتے ہیں۔
اگر ثالثی اور مصالحت کی خدمت کا مقدمہ کو برتنا حل نہیں نکالتا ہے تو، مدعی مصالحت کے بورڈ (forliksrådet) سے رجوع کرسکتا ہے یا پولس کو مقدمہ کی اطلاع دے سکتا ہے بشرطیکہ اس اقدامات کے سلسلہ کا وقت ختم نہ ہوا ہو۔
اگر معاہدہ کا احترام کیا جاتا ہے تو، مقدمہ بند ہوجاتا ہے۔

